
Nagħti l-kunsens tiegħi.

(L.S.) GEORGE VELLA
President

30 ta’ Lulju, 2021

ATT Nru LV tal-2021

ATT sabiex jemenda l-Att dwar l-Ilsien Malti, Kap. 470.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor 
u bidu fis-seħħ.

Kap. 470.

1. (1) It-titolu fil-qosor ta’ dan l-Att hu l-Att tal-2021 li
jemenda l-Att dwar l-Ilsien Malti u dan l-Att għandu jinqara u
jinftiehem ħaġa waħda mal-Att dwar l-Ilsien Malti, hawn iżjed ’il
quddiem imsejjaħ "l-Att prinċipali".

(2) Dan l-Att għandu jidħol fis-seħħ f’dik id-data li l-Ministru
responsabbli għall-ilsien Malti jista’ permezz ta’ avviż jistabbilixxi fil-
Gazzetta.

Emenda tal-
artikolu 2 tal-
Att prinċipali.

2. Fl-artikolu 2 tal-Att prinċipali, fit-tifsira "Ministru", il-kliem
"għall-edukazzjoni;" għandhom jiġu sostitwiti bil-kliem "għall-ilsien
Malti;". 

Emenda tal-
artikolu 4 tal-
Att prinċipali.

3. Is-subartikolu (2) tal-artikolu 4 tal-Att prinċipali għandu jiġi
sostitwit bis-subartikolu ġdid li ġej: 

"(2) Il-Kunsill għandu jkun magħmul minn ħmistax (15)-
il membru u osservatur kif ġej:

(a) President maħtur mill-Prim Ministru u magħżul
minn fost persuni stabbiliti u kwalifikati fl-istudju tal-Malti
u li jiġu rakkomandati flimkien jew separatament mill-
Akkademja tal-Malti u mid-Dipartiment tal-Malti fl-
Università; 

(b) rappreżentant nominat mill-Akkademja tal-
Malti; 

(ċ) rappreżentant nominat mid-Dipartiment tal-
Malti fl-Università ta’ Malta;

(d) rappreżentant nominat mill-Istitut tal-
Lingwistika u t-Teknoloġija tal-Lingwa fl-Università; 

(e) rappreżentant tad-Diviżjoni tal-Edukazzjoni li
ġej mill-qasam tat-tagħlim tal-Malti skont il-Kurrikulu
Nazzjonali nominat mill-Ministru;

(f) rappreżentant nominat mill-Kunsill Malti għall-
Arti;

(g) is-Segretarju Permanenti Ewlieni taċ-Ċivil jew
rappreżentant tiegħu;

(h) rappreżentant elett skont kif jiġi preskritt minn
u minn fost il-membri tal-kumitati tal-għaqdiet tal-Malti li
huma mniżżla fl-Iskeda A, għajr L-Akkademja tal-Malti; 

(i) rappreżentant tal-Istitut tal-Ġurnalisti Maltin; 

(j) rappreżentant tal-Awtorità tax-Xandir; 

(k) rappreżentant tad-Dipartiment tal-Istudji tat-
Traduzzjoni, tat-Terminoloġija u l-Interpretar fl-
Università; 

(l) rappreżentant tal-pubblikaturi Maltin
innominat mill-pubblikaturi b’konsultazzjoni mal-Kunsill
Nazzjonali tal-Ktieb; 

(m) rappreżentant tal-letturi speċjalizzati fit-

tagħlim tal-Malti nnominat mill-Fakultà tal-Edukazzjoni fl-
Università; 

(n) rappreżentant tal-għalliema tal-iskejjel tal-
Knisja mill-qasam tal-Malti nnominat mis-Segretarjat
għall-Edukazzjoni Kattolika; 

(o) rappreżentant tal-għalliema tal-iskejjel
indipendenti mill-qasam tal-Malti nnominat mill-iskejjel
indipendenti; u 

(p) rappreżentant osservatur tad-dipartimenti tal-
Malti tat-tradutturi tal-Unjoni Ewropea, innominat flimkien
mill-istess dipartimenti, li huma mniżżla fl-Iskeda B.". 

Emenda tal-
artikolu 24 tal-
Att prinċipali.

4. Fil-paragrafu (a) tal-artikolu 24 tal-Att prinċipali l-kliem
"jemenda l-Iskeda" għandhom jiġu sostitwiti bil-kliem "jemenda l-
Iskedi".

Emenda tal-
Iskeda A li 
tinsab mal-Att 
prinċipali.

5. Fl-Iskeda A li tinsab mal-Att prinċipali minnufih qabel il-
partita "L-Għaqda tal-Qarrejja tal-Provi tal-Malti mwaqqfa fl-2010"
għandhom jiżdiedu l-partiti ġodda li ġejjin:

" . Inizjamed imwaqqfa fl-1998

. L-Għaqda tal-Għalliema tal-Malti mwaqqfa fl-1999".

Emenda tal-
Iskeda B li 
tinsab mal-Att 
prinċipali. 

6. Fl-Iskeda B li tinsab mal-Att prinċipali l-kliem "Iżda l-
parteċipazzjoni tar-rappreżentant" għandhom jiġu sostitwiti bil-kliem
"Il-parteċipazzjoni tar-rappreżentant". 

Mgħoddi mill-Kamra tad-Deputati fis-Seduta Nru 488 tat-13 ta’
Lulju, 2021.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

Verżjoni Elettronika




